
Մարդկութեան ոչնչացումէն դեռ դարեր վերջ պիտի չկրնանք 
խնդալ, քանի որ անոր խայտառակ գործերը ատեն մը տակաւին 
պիտի մնան երկրի վրայ։ 

Ու կապիկը աւելցուց. 

-Եւ մինչեւ այդ՝ մենք կը խնդանք ձեր վրայ, մեր ներսէն։ 

Մժեղ մը խայթեց զիս, ու ես արթնցայ քունէս։ Հետեւեցայ 
մժեղին շարժումներուն եւ թռիչքներուն։ Կ’երդնում, որ տեսայ անոր 
ներքին խնդուքը։ 

Պարզապէս քթիս կը խնդար` խայթելով ու հեռանալով եւ 
տզերգելով։ 


